
Ananda Mandakini

ஆநந்த³மந்தா³கிநீ

ஶ்ரீமது⁴ஸூத³நஸரஸ்வதீவிரசிதா
ஆநந்த³மந்தா³கிநீ ।

வாக்³தே³வீசதுராஸ்யபஞ்சவத³நா நித்யம் ஸஹஸ்ராநநோ-
ऽப்யுச்சைர்யத்ர ஜடா³த்மதாமுபக³தா: கேऽந்யே வராகா:ஸுரா: ।

மர்த்யா:ஸ்வல்பதி⁴ய: கத²ம் நு குஶலாஸ்தத்ராப்யஹம் ப்ரஜ்ஞயா
ஹீந: கிம் கரவாணி தாம் வ்ரஜகுலோத்தம்ஸ ப்ரஶம்ஸாம் தவ ॥ 1॥

நித்யம் ப்³ரஹ்மஸுரேந்த்³ரஶங்கரமுகை²ர்த³த்தோபஹாராய தே
விஸ்வாதா³ம்ஸ்துஷமிஶ்ரதண்டு³லகணாந்விப்ர:ஸுதா³மா த³தௌ³ ।

தத்³வத்³தே³வ நிரர்த²கை: கதிபயை ரூக்ஷாக்ஷரைர்நிர்மிதாம்
வாகீ³ஶப்ரமுக²ஸ்துதஸ்ய ப⁴வத:குர்யாம் ஸ்துதிம் நிஸ்த்ரப: ॥ 2॥

ஶஶ்வத்³ப்³ரஹ்மஶிவேந்த்³ரதே³வகு³ருவாக்³தே³வீப²ணீந்த்³ராதி³பி:⁴
ஸ்துத்யஸ்யாபி ஹரே மமாஸ்து ரசிதா வாணீ விநோதா³ய தே ।

சித்ராலங்க்ரு’திஶாலிபி: ⁴ ஸுலலிதைர்நித்யம் கவீநாம் ஸ்தவை:

ஸம்ராஜ:ஸமுபாஸிதஸ்ய ஶுககீ³ர்த⁴த்தே ப்ரமோத³ம் யதா² ॥ 3॥
சித்ராகாரகிரீடகோடிவிலஸத்³ரத்நௌக⁴காந்திச்ச²டா-
ஸங்க⁴ட்டேந விசித்ரமம்ப³ரதலம் குர்வத்ஸ்தி²தம் மூர்த⁴நி ।

ஜீயாத்கேகிஶிக²ண்ட³மண்ட³நமித³ம் நீலாசலஸ்தா²யிநீ
ஸ்வர்ணாத்³ரே: ஶிக²ரே புரந்த³ரத⁴நுர்வ்யூஹஸ்ய நிந்தா³வஹம் ॥ 4॥

யத்பாதா³ந்தநகா²ம்ஶுசிந்தநவஶாத³ஜ்ஞாநமந்த⁴ம் தமோ-
ऽப்யந்தம் யாதி முகுந்த³ தஸ்ய ப⁴வதோ த்⁴வாந்தாநி கிம் மூர்த⁴நி ।

ஜ்ஞாதம் த்வாம் த³யிதம் ஸமேத்யஜலதா³ யே கேஶதாமாஶ்ரிதா-
ஸ்தே ப³த்³தா⁴ஶ்சபலாக³ணை: ப்ரணயஜக்ரோதா⁴த்கிரீடச்ச²லாத் ॥ 5॥

த்வச்சக்ஷு:ஸவிது:ஸரோருஹருசே:ஸாக்ஷாத்கத²ம் க³ண்ட³யோ-
ர்பா⁴லே ச வ்ரஜநாத² நர்தநபரா த்⁴வாந்தார்ப⁴கா:ஸந்ததம் ।

நிர்ணீதம் முக²நேத்ரபங்கஜவநீமாத்⁴வீகபாநாந்முஹு-

ஆநந்த³மந்தா³கிநீ

ர்மாத்³யந்தோ மது⁴பா ப்⁴ரமந்தி பரிதோ வக்த்ராலகவ்யாஜத: ॥ 6॥
த்வத்³பா⁴லே நிகஷோபலே விஜயதே காஶ்மீரகோ³ரோசநா-
ஸம்பூ⁴தஸ்திலக: பரீக்ஷணவிதௌ⁴ கிம் ஹேமரேகோ²த்³க³ம: ।

சாஞ்சல்யம் சபலா விஹாய ஜலத³ம் கிம் வா ஸமாலம்ப³தே
கிம் வா மாரகதஸ்த²லே ஸமுதி³த: கந்த³ர்பவ்ரு’க்ஷாங்குர: ॥ 7॥

த்வத்³பூ⁴வல்லிமிஷேண கார்முகலதாமாக்ரு’ஷ்ய புஷ்பாஶுக:³
க்ரு’த்வா சம்பககோரகம் ச திலகவ்யாஜேந பா³ணம் ஹரே ।

லக்ஷ்யம் குந்தலநீலகண்ட²மதுலஶ்ரீசந்த்³ரகம் வித்⁴யதி
ப்ராய: ஶத்ருஸமாநநாம்ந்யபிஜநே க்ரோதோ⁴ யதூ³ர்ஜஸ்விநாம் ॥ 8॥

நி:ஶேஷப்ரமதா³மநோமநஸிஜக்ரீடா³மஹாமந்தி³ர-
வ்ரீடா³வஜ்ரகபாடிகாவிக⁴டநப்ரௌடா⁴க்ரு’தி:குஞ்சிகா ।

து³ர்மாநக்³ரஹிலத்ரிலோகமஹிலாமாநச்சி²தா³கர்தரீ
ஶ‍்ரு’ங்கா³ரத்³ருமமஞ்ஜரீ ஸ்பு²ரதி கிம் கோ³விந்த³ தே ப்⁴ரூலதா ॥ 9॥

நோ கார்யம் ஶ்ருதிவர்த்மலங்க⁴நமித³ம் நாலீகமுக்³தா⁴க்ரு’தி:
பர்யந்தாகலநம் விதா⁴ய ஸஹஜஸ்வச்சே²ந பா⁴வ்யம் ஸதா³ ।

அந்த: க்ரு’ஷ்ணமுபாஸ்ய தத்³ருசிமதா ஸம்பா⁴வநா ஸர்வத:
கார்யேத்யம்பு³ஜலோசநாக்ஷியுக³ளம் மாநம் த³தௌ⁴ தே ஸதாம் ॥ 10॥

ஸௌந்த³ர்யாம்ரு’ததீ³ர்க்⁴ஹிகே தவ த்³ரு’ஶௌ பக்ஷ்மாவலிஶ்சைதயோ:
கூலே காமக்ரு’ஷீவலேந ரசிதா ஶ‍்ரு’ங்கா³ரஸஸ்யோந்நதி: ।

த்³ரு’க்³ப⁴ங்கீ³ர்நிக³த³ந்தி யாஸ்து விபு³தா⁴ ரத்யம்ப⁴ஸாம் வீசய-
ஸ்தா:ஸ்யுர்கோ³பவதூ⁴ஹ்ரு’த³ம்பு³ஜவநீதோ³லாயிதா யத்நத: ॥ 11॥

தூ³ரே ப்³ரஹ்மஶிவேந்த்³ரபூர்வதி³விஷத்³வ்ரு’ந்தே³ நமஸ்குர்வதி
வ்யாவல்க³த்³வ்ரஜபா³லகௌக⁴லகு³ட³த்ருட்யத்கிரீடே ஹடா²த் ।

ஸாவஜ்ஞா மது⁴மத்தஸுந்த³ரத்³ரு’ஶாம் ஶோபா⁴த்³விஷ:ஸாலஸா:
த்³ரு’க்பாதாஸ்தவ நந்த³வம்ஶதிலக ஸ்வாந்தே ஸதா³ஸந்து மே ॥ 12॥

முக்தேரப்யதிது³ர்லபா⁴ ஹிமகி³ரிப்ரஸ்யந்தி³மந்தா³கிநீ-
தா⁴ராதோऽப்யதிஶீதலாதிமஸ்ரு’ணா சாந்த்³ராந்மயூகா²த³பி ।

வாஞ்சா²தோऽப்யதிவிஸ்த்ரு’தா விஷயிணாம் த்வத்பாத³சிந்தாபர-
ஸ்வாந்தாத³ப்யதிநிர்மலா மயி க்ரு’பாத்³ரு’ஷ்டிஸ்தவாஸ்தாம் ஹரே ॥ 13॥

கல்பாந்தாக்³நிஶிகோ²ந்நதிர்தி³திஸுதவ்ராதே ப்ரபந்நே ஜநே
பீயூஷத்³ரவஸிந்து⁴வ்ரு’த்³தி⁴ரமரஸ்தோமே விபூ⁴த்யாயதி: ।

ஸீமா ப்ரேமப⁴ரஸ்ய கோ³பநிகரே கந்த³ர்பகாண்டா³ஹதி-
ர்ப்³ரஹ்மாண்டோ³த³ரஸுந்த³ரீஹ்ரு’தி³ஹரே ஜீயாத்³த்³ரு’ஶோஸ்தே த்³யுதி: ॥ 14॥

நிர்ப³ந்தே⁴ந யதீ³ந்த்³ரநீலமஹஸா ஸம்பாதி³தௌ த³ர்பணௌ
தாப்⁴யாம் கிம் துலநா கபோலதலயோ:ஸம்பா⁴வ்யதே வா ந வா ।

ஏவம் ஜ்ஞாதுமுபாக³தே ஶ்ருதிபத²ம் நேத்ரே த்ரபாகுஞ்சிதே
ஶங்கே த்³வைத⁴வதீ த்வதீ³யவத³நப்ராந்தஶ்ரியம் பஶ்யத: ॥ 15॥

த்வாம் பாதா³ங்க³த³கங்கணாங்க³த³ஶிரோலங்காரஹாராம்ப³ரை:
ஸம்பூஜ்ய ப்ரத³தௌ³ஸுதாமத² மணிம் ரத்நாகர: கௌஸ்துப⁴ம் ।

ஆஸ்யே தஸ்ய ஸுத:ஸுதா⁴ம்ஶுரகி²லாம் காந்திம் யதா³ த³த்தவா-
ந்ஸ்வாகாரம் வ்யதரம்ஸ்ததை³வ மகரா: கிம் குண்ட³லாந்தஸ்தவ ॥ 16॥

லாவண்யாம்ரு’தவாஹிநீ தவ முக²ஸ்யேயம் மநோஜ்ஞாக்ரு’தி-
ஸ்தஸ்யாமத்³பு⁴தபு³த்³பு³த:³ஸமப⁴வத்தத்ராபி பே²நோத்³க³ம: ।

நாஸாவம்ஶக³தம் தமேவ விஶத³ம் முக்தாப²லம் யே விது³-

ஸ்தே மாந்யா மது⁴ஸூத³ந த்வயி மநோவ்ரு’த்த்யைவ த⁴ந்யா யத: ॥ 17॥
நேத்ராம்போ⁴ஜமுகே²ந்து³பா⁴லதிலகைர்நித்யம் விவாதோ³ யத:
ஸௌந்த³ர்யார்த²மிதி ப்ரதீத்ய விதி⁴நா ஸீதா க்ரு’தா நாஸிகா ।

தூணீ வா குஸுமாயுத⁴ஸ்ய ந்ரு’பதேர்யந்மல்லிகாகோரக:
காண்ட³ஸ்தத்ர சகாஸ்தி மௌக்திகப²லவ்யாஜேந நந்தா³த்மஜ ॥ 18॥

யோऽஹம் தே பத³பங்கஜத்³யுதிலவம் ப்ராப்யாப⁴வம் பல்லவ:

கல்பக்ஷ்மாருஹமஸ்தகாப⁴ரணதாம் யாதஶ்ச ராதா⁴பதே ।
தம் மாம் நிந்த³தி பி³ம்ப³வித்³ருமலதாஶ்ரீதஸ்கரோऽயம்ஶ்ருதா-
வேவம் ஜல்பிதுமாக³தே கிஸலயே ஸ்தா²நேऽத⁴ரோ ராக³வாந் ॥ 19॥

த்³ரு’க்³ப⁴ங்கீ:³ஸ்பு²ரதி³ந்த்³ரநீலநிசய: பக்ஷ்மாணி கஸ்தூரிகா
ஜிஹ்வேயம் தவ பத்³மராக³நிகர: ஶோணாத⁴ரோ வித்³ரும: ।

த³ந்தாலீ க³ஜமௌக்திகாநி மது⁴ஜிந்மந்த³ஸ்மிதம் சந்த³நம்
பண்யஸ்தா²நமித³ம் மநோஜவணிஜோ ஜாநே தவாஸ்தே முக²ம் ॥ 20॥

யா ரக்தா வத³நேந்து³மண்ட³லக³தம் மாது⁴ர்யமுச்சைஸ்தரா-
மாஸ்வாத்³யேஹ ஸரஸ்வதீ ஸ்தி²தவதீ ஸத்யம் ரஸஜ்ஞேவ ஸா ।

AnandamandAkinI.pdf 3



ஆநந்த³மந்தா³கிநீ

யத்ஸப்தஸ்வரமண்ட³லாநி ப³ஹுதா⁴ த்வத்கண்ட²தே³ஶாத்³ப³ஹி:

ப்ராது³ர்பூ⁴ய முத³ம் ஶ்ருதௌ ஸுக்ரு’திநாம் யச்ச²ந்தி நந்தா³த்மஜ ॥ 21॥
ஸாம்யம் த்வத்³வத³நஸ்ய வாஞ்ச²தி விது⁴ர்தோ³ஷாகரோ யத்³யபி

க்ஷிப்தோऽப்யம்பு³நி பத்³மராக³ஶகலோ த³ந்தச்ச²த³ம் ஸ்பர்த⁴தே ।
த்³ரு’ஷ்ட்வைவம் குஶல:குஶேஶயப⁴வ: க்லேஶாத்³யஶோதா³த்மஜ

வ்யக்தம் த்வச்சிபு³கம் ததை²வ வித³தே⁴ யத்துல்யதா ந க்வசித் ॥ 22॥
மாது⁴ர்யம் ந லவம் மதூ⁴நி த³த⁴தி த்³ராக்ஷா து ஸாக்ஷாத்³விஷம்

பீயூஷாந்யபி யாந்தி நிம்ப³ஸமதாம் கே து³க்³த⁴க²ண்டா³த³ய: ।
ப்ராலேயாநி ந ஶீதலாநி ஸரஸம் நோ கோகிலாகூஜிதம்

கோ³து⁴க்³வம்ஶவதம்ஸ ஜாது ஜயதி த்வத்³வாக்³விலாஸோத³யே ॥ 23॥
வேதா³ஶ்சந்த்³ரமஸம் வத³ந்தி ப⁴வத:ஸ்வாந்தம் கத²ம் தத்³வ்ரு’தா²-
குர்வந்த்யத்ர விவாத³மாத்ரகுஶலா கோ³விந்த³ நந்தா³த³ய: ।

தஸ்யைவாம்ரு’தபங்கிலாஸ்தவ முகா²தா³விர்ப⁴வந்தோ ப³ஹி-

ர்த்⁴வாந்தம் யத்திரயந்தி ஹந்த கிரணா மந்த³ஸ்மிதவ்யாஜத: ॥ 24॥
யந்நாமஸ்மரணாத³பி ஶ்ரவணத: ப்ரக்ஷீணராகா³ஶயா

யாந்தி த்வத்பரமம் ஸதா³ஶிவபத³ம் யத்³யோகி³நாம் து³ர்லப⁴ம் ।
தஸ்யாப்யாநநபங்கஜே தவ ஜயத்யுச்சைஸ்தராம் ராகி³தா

யேநாபீ⁴ரகுலப்ரதீ³ப தத³லம் தாம்பூ³லமாஸ்தாம் முதே³ ॥ 25॥
பீயூஷத்³ரவஸாரஸாரக⁴மது⁴த்³ரோணீ த்வதீ³யாத⁴ரா-
ஸ்வாதா³யார்கஸுதாதடே ஶ்ரிதவதீ ஸத்³வம்ஶஜாதா தப: ।

தத்புண்யைர்முரலீமிஷேண ரஸிகா மாது⁴ர்யமுச்சைஸ்தரா-
மாஸ்யேந்தோ³ரநுபூ⁴ய கோ³குலபதே கீ³தாம்ரு’தம் முஞ்சதி ॥ 26॥

ஸாப²ல்யம் ஶ்ருதிஸம்பதா³ம் த்ரிஜக³தாம் ப்ராலேயதா⁴ராப்ரபா
பீயூஷத்³ரவமாது⁴ரீ பரிப⁴வக்லேஶாம்பு³தே: ⁴ ஶோஷணம் ।

ப்³ரஹ்மாநந்த³திரஸ்க்ரு’தி:குலவதூ⁴தை⁴ர்யாத்³ரிவஜ்ராஹதி:
கம்ஸத்⁴வம்ஸந ஶம்ஸ கிம் ந ப⁴வதோ வம்ஶீநிநாதோ³த³ய: ॥ 27॥

தை⁴ர்யம் தி⁴க்குருதே த்ரபாம் விசிநுதே கௌலம் யஶ: ப்ரோஞ்ச²தி
ப்ரத்யேகம் கு³ருவர்க³க³ஞ்ஜநஶதம் விஸ்மாரயத்யஞ்ஜஸா ।

ஸாத்⁴வீநாம நிராகரோதி ப⁴வநம் ப⁴ர்துர்வித⁴த்தே விஷம்
கிம் கிம் நோ வித³தா⁴தி ஹந்த ஸுத்³ரு’ஶாம் வம்ஶீநிநாத³ஸ்தவ ॥ 28॥

லாவண்யைரகி²லைஸ்த்வதா³ஸ்யமுகுரம் நிர்மாய கா⁴தா சிரா-
ந்முஷ்டிம் மாரகதம் விதா⁴ய தத³த: ⁴ கண்ட²ஸ்த²லவ்யாஜத: ।

த்⁴யாயம் த்⁴யாயமஶேஷவஸ்துஸுஷமாதா⁴ராய ரேகா²த்ரயம்
ப்³ரூதே நாஸ்தி ப³பூ⁴வ நோ ந ப⁴விதா ஸௌந்த³ர்யமேதாத்³ரு’ஶம் ॥ 29॥

ஆஶாநாக³கரப்ரஸாரிமஹஸா நி:ஶேஷவாமப்⁴ருவா-
மாஶாபி⁴ஸ்த்ரித³ஶேஶநிர்ப⁴ரஶுபை: ⁴ கம்ஸாதி³நாஶஶ்ரியா ।

ப்ரேம்ணா நந்த³யஶோத³யோஸ்தநுஜுஷாம் நி:ஸீமபா⁴க்³யைர்த்³ரு’ஶாம்
ஸௌபா⁴க்³யைர்வ்ரஜஸுப்⁴ருவாம் வ்ரஜபதே கிம் தே பு⁴ஜௌ நிர்மிதௌ ॥ 30॥

கம் யஸ்மாத³லமப்⁴யுதே³தி ப⁴வத:ஸர்வாங்க³மேதாத்³ரு’ஶம்
ஸாம்யம் வா ப⁴ஜதாம் கத²ம் ஜலருஹே ஸர்வஜ்ஞமத்⁴யஸ்யதோ: ।

மத்தர்க: புநரத்ர கோ³குலபதே த்ரைலோக்யலக்ஷ்மீ யத-
ஸ்த்வத்பாண்யோரிதி தௌ வத³ந்தி கமலே ஸா யத்ததே³காலயா ॥ 31॥

அங்கு³ல்யஸ்தவ ஹஸ்தயோர்முரஹர ப்ராயோ ரஸாலாங்குர-
ஶ்ரேணீ யத்பரிதோऽங்கு³லீயகமிஷஸ்நிக்³தா⁴லவாலாவலி:

கிம் வா பஞ்சஶரப்ரசண்ட³தபஸா பஞ்சாஶுகா:³ பஞ்சதோ-
த்தீர்ணா:ஸத்ப²லிந: புநர்ப⁴வருசா புஷ்ணந்தி நேத்ரோத்ஸவாந் ॥ 32॥

ப⁴க்தாநுக்³ரஹகாதரேண ப⁴வதா க்ரு’த்வா ந்ரு’ஸிம்ஹாக்ரு’திம்
ராகா³ந்த⁴ஸ்ய புரா ஹிரண்யகஶிபோர்வக்ஷஸ்த²லீ பாடிதா ।

தேநாபூ⁴த்தவ பாணிபங்கஜயுகே³ ராக:³ஸ ராதா⁴பதே
கோ³பீநாம் குசகுங்குமைர்த்³விகு³ணிதோ நாத்³யாபி விஶ்ராம்யதி ॥ 33॥

ஏதௌ பஞ்சஶிரஸ்த்விஷா த³ஶதி³ஶ:ஸம்பா⁴வயந்தௌ ப்⁴ரு’ஶம்
தை³த்யப்ராணஸமீரஸம்ஹதியமௌ ஶ்யாமௌ பு⁴ஜங்கோ³த்தமௌ ।

தந்மௌலித்³யுதிஶாலிநீ புநரியம் ரத்நாவளீ ஜ்ரு’ம்ப⁴தே
யாம் ப்ராஹுஸ்தவ கோ³குலேஶ நக²ரஶ்ரேணீம் கரஸ்தா²ம் ஜநா: ॥ 34॥

தோ³ர்த³ண்ட³த்³வயப³ந்த⁴நாநி வித³து⁴ர்நந்தோ³பநந்தா³த³ய-
ஸ்தத்³க்³ரந்தி²த்ருடிஶங்கயாதிசகிதா கோ³வர்த⁴நோத்³தா⁴ரணே ।

தாந்யேவாப்ரதிமப்ரபா⁴ணி ஹரிதோ வித்³யோதயந்த்யத்³பு⁴தம்
வித்³வாம்ஸஸ்தவ கங்கணாங்க³த³தயா கோ³விந்த³ யஜ்ஜாநதே ॥ 35॥

ஶ‍்ரு’ங்கா³ரத்³ருமஸாரகண்ட³நவஶாத்த்ரைலோக்யஸீமந்திநீ-

க்ரீடா³மந்தி³ரமண்ட³நாய விதி⁴நா ஸ்தம்பௌ⁴ ப்ரலம்பௌ³ க்ரு’தௌ ।
தந்மத்⁴யே புநரிந்த்³ரநீலமணிபி:⁴ ஸம்பாதி³தா வேதி³கா

தௌ பா³ஹூ மது⁴ஜித்³வத³ந்தி ப⁴வதோ வக்ஷ:ஸ்த²லீம் தாமபி ॥ 36॥
யத்³ரக்த: கமலாகரம் கரதலேநாலம்ப³தே பா⁴ஸ்கர-
ஸ்த்வச்சக்ஷுர்முக²பாணிபாத³கமலே ஜாதஸ்தத: ஶோணிமா ।

தந்மித்ரம் புநராகலய்ய ஸ த்⁴ரு’த: கண்டே² த்வயா கௌஸ்துப⁴-
வ்யாஜேநேதி முகுந்த³ மாத்³ரு’ஶி ஜநே தர்க:ஸமுஜ்ஜ்ரு’ம்ப⁴தே ॥ 37॥

ஆலோக்யாகி²லவேத³ஶாஸ்த்ரஜலதே⁴ஸ்தத்த்வம் யதே³காந்தத:
க்ரு’த்வா ஸங்கலிதம் ஸ்வகீயநிலயே க்ஷீராப்³தி⁴மத்⁴யே த்⁴ரு’தம் ।

ஸர்வார்த²ப்ரதிபா⁴ஸகம் வ்ரஜகுலாலங்கார தத்கௌஸ்துப⁴-
வ்யாஜாத்³விஸ்ம்ரு’திஶங்கயேவ ப⁴வதா கண்டே² க்ரு’தம் ஸாம்ப்ரதம் ॥ 38॥

யாத்வா விஷ்ணுபத³ம் ஸமாஶ்ரிதவதீ நக்ஷத்ரமாலா ஸ்பு²ர-
த்³தீ³ப்திர்யோக்³யமித³ம் கத²ம் முரரிபோ நக்தந்தி³நம் த்³யோததே ।

ஆம் ஜ்ஞாதம் த³யிதம் தவாநநவிது⁴ம் யாந்தீமிமாம் யாமிநீ
ரோமஶ்ரேணிமிஷாத்ததோ த்⁴ரு’தவதீ ஜ்ஞாத்வா ஸப்த்நீமியம் ॥ 39॥

ய: பாஶேந யஶோத³யா நியமிதோ யேநாபராத⁴ம் விநா
தஸ்மிந்நஸ்தி வலிஸ்த்ரிதா⁴ மயி புர: ஸோऽயம் ப³லித்⁴வம்ஸிந: ।

ஏவம் சிந்தநதத்பர: க்ரு’ஶதரஸ்த்வந்மத்⁴யதே³ஶோ ப்⁴ரு’ஶம்
யாஶோதே³ய ஸ ஶோகமுத்³கி³ரதி தே ரோமாவலிவ்யாஜத: ॥ 40॥

ஸ்ரு’ஷ்ட்யாதௌ³ ப்ரக்ரு’திர்கு³ணத்ரயமயீ யா ஸ்வீக்ரு’தாऽऽஸீத்த்வயா
ஸேயம் ஸத்த்வமயீ ஸுகா²ய ஜக³தாம் ஹாராக்ரு’திஸ்தே பு⁴வி ।

கு³ஞ்ஜாதா³மமிஷாந்முகுந்த³ த³த⁴தீ ராகா³த்³ரஜோவிக்³ரஹம்
நாபீ⁴ஸீம்நி தமோமயீ புநரியம் ரோமாவலீ ராஜதே ॥ 41॥

ஸௌந்த³ர்யாம்ரு’தவாரிதௌ⁴ ஸ்மரமஹாயாத:³ஸமாரம்ப⁴த:
ஸம்பூ⁴தா ப்⁴ரமிரம்ப⁴ஸாம் ஸுலலிதா ஜாதாஸ்ததோ வீசய: ।

தாம் ஜாநே ஸ்பு²ரதி³ந்த்³ரநீலக⁴டிதஶ்ரீஸம்புடார்த⁴த்³யுதிம்
த்வந்நாபீ⁴மபி தாம் வலித்ரயமிதி ஶ்யாமாபி⁴ராமாக்ரு’தே ॥ 42॥

நீலாம்போ⁴ருஹவல்லிருல்லஸதி தே நாபீ⁴ஸரஸ்யாம் த்⁴ருவம்
யச்ச்²ரீவத்ஸமிஷாத்³பி³ப⁴ர்தி குஸுமம் நாலம் ச ரோமாவலீ ।

யம் வா வக்ஷஸி கௌஸ்துப⁴ம் பு³த⁴ஜநா ஜாநந்தி நந்தா³த்மஜ

ப்ராய: ஸோऽப்யநுராக³ ஏவ ப⁴விதா த்ரைலோக்யவாமப்⁴ருவாம் ॥ 43॥
நீரூபோऽபி க⁴நத்³யுதிர்முநிமநோமாத்ரைகபாத்ரீக்ரு’தோ-

ऽப்யாபீ⁴ரீக³ணஸங்க³த:ஸுக²க⁴நோऽப்யாநந்தி³தோ ப³ந்த⁴வை: ।
ஜ்ஞாநாத்மாப்யதிமுக்³த⁴தாமுபக³தோ வாமப்⁴ருவாம் விப்⁴ரமை-
ரித்த²ம் தே த்ரிவலீமிஷாந்முரஹர த்ரய்யஸ்தி சித்ரார்பிதா ॥ 44॥

தே³வ்ய: பல்லவஸம்பதா³ வித³த⁴தே ஸௌபா⁴க்³யலக்ஷ்மீம் ஶ்ருதௌ
ஸ்வச்ச²ந்த³ம் ஸுமந:ப²லாநி விபு³தா⁴ விந்த³ந்தி தே ஸேவயா ।

வேதே³நாபி நிக³த்³யதே முரஹர த்வம் ப⁴க்தகல்பத்³ரும:
ப்ராய: கல்பலதா தத: ஶ்ரிதவதீ த்வாம் வைஜயந்தீச²லாத் ॥ 45॥

விஶ்வாநந்த³கத³ம்ப³ஸம்பத³மதிஸ்நிக்³த⁴ம் தமாலத்³யுதிம்
த்³ரு’ஷ்ட்வா நிர்ப⁴ரவிப்⁴ரமம் க⁴ந இதி த்வாம் ஸங்க³தா வித்³யுத: ।

த்வத்³ரூபாம்ரு’தஸிந்து⁴ஸங்க³மவஶாத்ப்ராப்யாம்ப³ரப்ரச்யவம்
சாஞ்சல்யாத்கிமு நந்த³நந்த³ந ப⁴வத்பீதாம்ப³ரத்வம் த³து: ⁴ ॥ 46॥

காஞ்சீ தே த்⁴ரு’தயோக³ஸம்பத³பி⁴தோ ஜாதா விஶாலாக்ரு’தி-
ர்யாவந்தீ மது⁴ரா த்⁴வநிம் வித³த⁴தீ பஶ்சாத³யோத்⁴யாப⁴வத் ।

மாயாத்³வாரவதீ ஶிவாதி⁴வஸதி:ஸா காஶிகா த்³ரு’ஶ்யதே
தச்சித்ரம் ந வதா³மி மாத⁴வ யதஸ்த்வாம் ஸா ஸதா³ஸம்ஶ்ரிதா ॥ 47॥

ஜாநீம:ஸஹஜாம் த்வத³ங்க³மிலிதாமாலோக்ய பத்³மாலயாம்
தத்ஸங்க³ஸ்தி²திப⁴ங்க³காதரதமௌ கல்பத்³ருமைராவதௌ ।

ஆத்³ய: பல்லவஸம்பத³ம் கரபதே³ பி³ம்பா³த⁴ரே சாபர:
ஶுண்டா³த³ண்ட³கு³ணம் தவோருயுக³ளே யேநாத³தே⁴ மாத⁴வ ॥ 48॥

ரம்பா⁴ஸ்தம்ப⁴யுக³ம் ந தத்³யது³பரி ஸ்தூ²லம் ததோ²ருத்³வயம்
தூணீரௌ மகரத்⁴வஜஸ்ய ஸுமநோமோதே³ந வித்³மோ வயம் ।

ஹா கஷ்டம் மது⁴கைடபௌ⁴ ஸ்பு²டமதௌ³ கிம் கைடபா⁴ரே ஹடா²-
ந்நிஷ்பிஷ்டௌ ஶதகோடிகோடிகடி²நௌ தஸ்மிந்ஸ்த²லே கோமலே ॥ 49॥

ஸ்தம்ப⁴த்³வைதமித³ம் பயோநிதி⁴ஸுதாகே³ஹஸ்ய மந்தா³கிநீ-
ஸ்யந்தா³மந்த³மரந்தி³தாங்க்⁴ரிகமலத்³வந்த்³வஸ்ய நாலாயுக³ம் ।

த்வஜ்ஜங்கா⁴யுக³ளம் விமுக்திகலஶீநிர்மாணத³ண்ட³த்³வயம்
ஸம்பத்தித்³விபஸங்க⁴யந்த்ரணவிதா⁴வாலாநயுக்³மம் ப⁴ஜே ॥ 50॥

வித்³வாந் ஸோऽபி கத²ம் கடோ²ரகமடீ²ப்ரு’ஷ்டே²ந துல்யம் வத³-
ந்நீத்³ரு’க்பாத³யுக³ம் கத²ம் நு கமலாவக்ஷோஜஶைலே த³த⁴த் ।

தி⁴ங்மந்தா³ம் வஸுதா⁴மித³ம் மது⁴ரிபோ கோ³சாரணே ஸஞ்சரத்-
பாஷாணாங்குரகண்டகாதி³ஷு ஹடா²த்³த்³ரு’ஷ்ட்வா விதீ³ர்ணா ந யத் ॥ 51॥

யத்³ரத்நௌக⁴மரீசயோऽபி ஸமதாவ்யாவர்தநம் விஶ்வத:
க்ரு’த்வா தி³க்³வலயம் ப்⁴ரமந்தி மஹிதா நாதை³ர்மது⁴ஸ்யந்தி³பி: ⁴ ।

யச்ச ப்³ரஹ்மஶிவேந்த்³ரவந்தி³தபத³த்³வந்த்³வோபரி த்³யோததே
தத்க்ரு’ஷ்ணஸ்ய பதா³ங்க³த³த்³வயமத: கிம் வர்ண்யதாம் மாத்³ரு’ஶை: ॥ 52॥
ஶேதே யத்கமலாலயா தவ பதா³ம்போ⁴ஜத்³வயே ஸங்க³தா

தா⁴தா தத்ர தநூபதா⁴ந்யுக³ளம் கு³ல்ப²ச்ச²லாந்நிர்மமே ।
கிம் வா மந்மத²காருணா விரசிதே தஸ்யா முதே³ கந்து³கே

ஸா யத்க்ரீட³தி பாணிபங்கஜதலே க்ரு’த்வா ஸகீ²பி:⁴ ஸஹ ॥ 53॥
யா ரக்தா த³ஶலோகபாலமுகுடப்ராந்தத்விஷ:ஸந்ததம்

கல்பக்ஷ்மாருஹபுஷ்பஸம்ப்⁴ரு’தருசஸ்த்வத்பாத³மூலே ப³பு: ⁴ ।
தா தீ³வ்யந்நக²ராஞ்சிதாங்கு³லிதயா ஜாநந்தி ஸத்யம் ஜநா:
ஸ்வஸ்மிந்நேவ ஸதா³த⁴ரேண த³த⁴தே லேகா² யதூ³ர்த்⁴வஶ்ரியம் ॥ 54॥

பீயுஷத்³யுதிபி³ம்ப³மம்ப³ரதலே வித்³யோதமாநம் புர:
ப்ரேக்ஷ்யோத்பு²ல்லத்³ரு’ஶா த்வயா முஹுரித³ம் தே³ஹீதி யத்³பா⁴ஷிதம் ।

தந்மந்யே தவ பங்கஜேக்ஷண மஹச்சித்ரம் யஶோதா³ர்த²நம்
யத்த்வத்பாத³ஸரோஜயோர்நக²மணிவ்யாஜேந ஶீதாம்ஶவ: ॥ 55॥

ஸத்யம் யத்³விபு³தா⁴ வத³ந்தி பத³யோர்த்³வந்த்³வம் தவாம்போ⁴ருஹே
கோ³தூ⁴லிச்ச²லத:ஸ்தி²தாநி பரிதோ ஹம்ஸாலிசேதாம்ஸ்யலம் ।

பீத்வைதந்மகரந்த³பி³ந்து³மஸக்ரு’த்³வ்ரு’ந்தா³வநீபூ⁴பதே
மஞ்ஜீரத்³வயமஞ்ஜுஶிஞ்ஜிதமிஷாத³ஞ்சந்தி யத்பஞ்சமம் ॥ 56॥

ஆக்ரு’ப்யாகி²லவஸ்துத: ப்ரத²மதோ ராக³ம் முநீந்த்³ரைஸ்தத:
க்ரு’த்வா மாநஸபங்கஜே தவ பத³த்³வந்த்³வம் ஸ தஸ்மிந்த்⁴ரு’தை: ।

யேநாஸ்மிந்நரவிந்த³லோசந புநஸ்தத்கேஸராணாம் த்³யுதி-
ஸ்தோமேநாபி ஸமஞ்சித:ஸமுத³யத்யுச்சைஸ்தராம் ஶோணிமா ॥ 57॥

ஹம்ஸாஸ்த்வாமுபநீய மாநஸஸரோஜந்மப்ரதே³ஶேऽநிஶம்
க்ரீட³ந்த: கமலாலயேந ப⁴வதா ஸார்த⁴ம் ப்ரமோத³ம் த³து:⁴ ।

ஸ த்வம் லோசநலோஹிதாத⁴ரபத³த்³யோத:ஶ்ரிதோஹம்ஸதாம் var லோஹிதலோசநா
தத்ஸம்பர்கவஶாதி³தி வ்ரஜகுலாலங்கார ஶங்காமஹே ॥ 58॥

க்ஷுத்³ராத்மா நிதராம் கிமுந்நததர: காடி²ந்யவாந்நிர்ப⁴யம்
கிம் யா கேவலகோமல: ஶ்ரயதி சேத்கிஞ்சிந்மதீ³யம் பத³ம் ।

த⁴ந்ய: ஸோऽயமிதீவ லோகமகி²லம் ஸம்போ³த⁴யந்மாத⁴வ
த்வம் த⁴த்ஸே பத³யோர்யவம் த்⁴வஜவரம் த³ம்போ⁴லிமம்போ⁴ருஹம் ॥ 59॥

த்வாம் நித்யம் ஸமுபாஸ்ய தா³ஸ்யவித⁴யா ஸ்தா²ஸ்யாம இத்யாஶயா
ப்³ரஹ்மேந்த்³ராத்³யமரைஸ்த்வதீ³யபத³யோ:ஸ்வீயா த்⁴ரு’தா:ஸம்பத:³ ।

தாஸாமங்குஶநீரஜாஶநிலஸச்ச²த்ரத்⁴வஜாத்³யாக்ரு’திம்
பி³ப்⁴ராணா விஜயஶ்ரியம் த்ரிஜக³தாம் வந்த்³யாரவிந்தா³லயா ॥ 60॥

த்வத்பாதா³ம்பு³ஜஸங்க³மாத்த்ரிஜக³தாம் வந்த்³யாரவிந்தா³லயா
ஸ்தா²நே ஸ்தா²நகு³ணாத்³ப⁴வந்தி ஹி ஜநா: ப்ராய: பத³ம் ஸம்பதா³ம் ।

கிம் த்வேகம் ஶதபத்ரலோசந மஹச்சித்ரம் யத³ஸ்மாத³த: ⁴
பாதா புண்யதமா விமுக்திநக³ரீநி:ஶ்ரேணிகா ஸ்வர்து⁴நீ ॥ 61॥

யத்பாதா³ம்பு³ விதா⁴ய மூர்த⁴நி சிதாவாஸ: ஶிவத்வம் ஹடா²-
த்ப்ராப்தோ ப⁴க்ஷிதகாலகூடநிகரோ ம்ரு’த்யுஜயத்வம் யயௌ ।

தி³க்³வாஸா ந்ரு’கபாலமாத்ரவிப⁴வஶ்சாவிந்த³தீ³ஶாநதாம்
ஸ த்வம் நந்த³ஸி யஸ்ய மந்தி³ரக³தோ நந்தா³ய தஸ்மை நம: ॥ 62॥

தூ⁴லீதூ⁴ஸரிதம் முக²ம் தவ ஶரத்பூர்ணேந்து³நிந்தா³வஹம்
வ்யாலோலாலககுண்ட³லத்³யுதி சலந்நேத்ரஶ்ரியா ப்ரோல்லஸத் ।

யாலோக்யார்த்³ரவிலோசநா ஸ்மிதமுகீ² ப்ரஸ்யந்த³மாநஸ்தநீ
பாணிப்⁴யாமவலம்ப்³ய சும்பி³தவதீ தாம் நந்த³ஜாயாம் ப⁴ஜே ॥ 63॥

பீத்வா ஸ்தந்யவிஷம் ஸஹாஸுபவநை:ஸம்பாதிதே பூதநா-
தே³ஹே வை ப⁴வதா ஜநார்த³ந த்ரு’ணாவர்தே ச நீதே க்ஷயம் ।

ராஹூந்முக்தஸுதா⁴மயூக²ஸுஷமா யாத்³ரு’க்சகோராலிபி⁴-
ர்யாபி⁴ஸ்த்வத்³வத³நத்³யுதிஶ்சுலுகிதா தா கோ³பகந்யா:ஸ்தும: ॥ 64॥

யத்³ப³ந்த⁴ஸ்ய விதி⁴த்ஸயாபி விவஶ: கீநாஶபாஶைர்த்³ரு’ட⁴ம்
ப³த்³த: ⁴ ஸாநுக³புத்ரபா³ந்த⁴வஜநோ து³ர்யோத⁴நோऽந்தம் க³த: ।

தம் த்வாம் யேந நிப³த்⁴ய நந்த³த³யிதா வ்ரு’ந்தா³ரகைர்வந்தி³தா
ஜாதாऽऽநந்த³மயீ முகுந்த³ மஹதே பா⁴வாய தஸ்மை நம: ॥ 65॥

நிர்பி⁴ந்நே யமலார்ஜுநேऽதிசகிதாஸ்தூர்ணம் க்³ரு’ஹாந்நிர்க³தா:
பீத்வா த்³ரு’க்சஷகைஸ்த்வத³க்ஷததநூரூபாம்ரு’தம் நிர்வ்ரு’தா: ।

த்வாமாதா³ய விதா⁴ய நேத்ரஸலிலை:ஸிக்தம் த்வராமாஶ்ரிதா
யே வ்ரு’ந்தா³வநமாக³தா: க்ரு’ததி⁴யஸ்தாந்கோ³பவ்ரு’த்³தா⁴ந்ஸ்தும: ॥ 66॥

க்ரு’த்வா காலியத³ந்த³ஶூகத³மநம் த்வய்யாஸ்தி²தே தாண்ட³வம்
தஸ்யோத்தப்³த⁴ஸமஸ்தமஸ்தகமணிஸ்தோமே ஸமுத்தஸ்து²ஷி ।

யேநாலம்பி⁴ விபா⁴தபா⁴ஸ்கரஸுரப்ராக்³பா⁴ரஶோபா⁴ஸ்பு²ர-
த்³ரத்நாம்போ⁴ஜயுக³த்³யுதி: ப்ரதிபத³ம் தத்தேऽங்க்⁴ரியுக்³மம் ப⁴ஜே ॥ 67॥

உத்பு²ல்லை: பரிபீய கர்ணபுடகைர்வம்ஶீநிநாதா³ம்ரு’தம்
தச்ச க்⁴ராணமுத³ஸ்ய த³த்தகவலம் ப்ரோத்³பி⁴ந்நரோமாங்குரம் ।

நி:ஸ்பந்தை³ர்நயநைரமந்த³மது⁴ரை: ஶ்யாமம் மஹஸ்தாவகம்
யேநோத்³வீக்ஷிதமம்பு³ஜேக்ஷண ப⁴ஜே தத்³கோ³கத³ம்ப³ம் தவ ॥ 68॥

ஜம்மாரே:ஸ்பு²ரதா³யுத⁴ஸ்ய ப⁴வதா த³ம்பா⁴த்³ரிவித்³ராவணம்
க்ரு’த்வா வாமபு⁴ஜேந ஸப்ததி³வஸாந்யோऽஸௌ த்⁴ரு’த: பர்வத: ।

ஸோऽஸ்து ஸ்நிக்³த⁴தமாலஸாரக⁴டிதஸ்தம்பை⁴கஸம்பா⁴வித-
ப்ராஸாத³த்³யுதிநிந்த³க: ப்ரதிபத³ம் ப⁴வ்யாய கோ³வர்த⁴ந: ॥ 69॥

த்வத்³பா³ஹூத்³த்⁴ரு’தபர்வதார்பிதத்³ரு’ஶ: ப்ரேக்ஷ்ய ப்ரியாயா:ஸ்க²ல-

த்³வாஸ:பீநபயோத⁴ரக்ஷிதித⁴ரௌ தோ:³ஸ்தம்ப⁴கம்பே தவ ।
ஶைலே சஞ்சலதாம் க³தே வ்ரஜபதே த்ராஸாகுலே கோ³குலே

நந்தே³ மந்த³முக²த்³யுதௌ ஜயதி தே மந்தா³க்ஷமந்தே³க்ஷணம் ॥ 70॥
பௌக³ண்ட³ம் மத³க²ண்ட³நம் ப³லபி⁴த:³ கிம் தே ஹரே ஸ்தூயதே

கௌமாரம் சரிதம் யதோ விஜயதே வ்யாமோஹநம் ப்³ரஹ்மண: ।
கிம் ஸ்தவ்யம் தவ யௌவநம் த்ரிபுரஜித்³யத்³பா³ணயுத்³தே⁴ ஜித:
ஸம்மோஹம் க³மிதாஸ்த்வயா யத³ப³லா பா⁴வேऽபி நேத்ரஶ்ரியா ॥ 71॥

பீதே தா³வஹுதாஶநே நிஜஜநத்ராணைகஹேதோஸ்த்வயா
நி:ஸ்பந்த³ம் பஶுபௌக⁴பக்ஷிபஶுபி: ⁴ பேபீயமாநே த்வயி ।

ப்ரேமார்த்³ராண்யதிநிர்மலாநி தி³விஷச்சித்தாநி ஸத்யம் முஹு-
ஸ்த்வத்³கா³த்ரே நு விதீர்யமாணகுஸுமவ்யாஜேந பா⁴ந்தி ப்ரபோ⁴ ॥ 72॥

கங்கேல்லிஸ்தப³கம் முஹு: கமலிநீகாந்தம் ப்ரதீசீக³தம்

பர்யாலோச்ய விலோக்ய தூ⁴மபடலம் கோ³தூ⁴லிபு³த்³த்⁴யாகுலா: ।
உச்சை: கோகிலகூஜிதம் ச முரலீநாத³ம் விதி³த்வா க்³ரு’ஹா-
த்த்வாம் யா வீக்ஷிதுமாக³தா: பதி² க³வாம் கோ³பாங்க³நாஸ்தா:ஸ்தும: ॥ 73॥

ஸாயாஹ்நே ஸமுத³ஞ்சதி ஶ்ருதிபத²ம் வம்ஶீநிநாதே³ஹடா²-
ந்நேபத்²யஸ்ய ஸமாபநேந ஶபதை²ராலீஜநை: ப்ரார்தி²தே ।

பாணிப்⁴யாமவலம்ப்³ய நீவிரஶநா நிர்க³ம்ய தூர்ணம் ப³ஹி-

ர்த்³ரு’க்³ப்⁴யாம் தே முக²ஸௌரப⁴ம் சுலுகிதம் யாபி⁴ர்ப⁴ஜே தா ஜநீ: ॥ 74॥
யத்ராகா⁴ஸுரகேஶிதே⁴நுகப³காரிஷ்டப்ரலம்பா³த³ய:
க்ரோதா⁴க்³நௌ ப⁴வதா ஹுதா தி³திஸுதா:ஸந்தர்பிதா தே³வதா: ।

யஸ்மிம்ஸ்தே பத³பங்கஜத்³வயரஜ: பத்³மோத்³ப⁴வப்ரார்தி²தம்
பே⁴ஜுர்கோ³ம்ரு’க³பக்ஷிபூ⁴ருஹலதா வ்ரு’ந்தா³வநம் தத்³ப⁴ஜே ॥ 75॥

தே³வேந்த்³ரஸ்ய பராப⁴வம் கிமபரம் வ்யாமோஹநம் ப்³ரஹ்மண:

ஸம்பஶ்யந்நபி வைப⁴வம் வ்ரஜகுலோத்தம்ஸ ப்ரசேதாஸ்தவ ।
நந்த³ம் யத்பிதரம் ஜஹார ப⁴வத:ஸ்தா²நே ஜலாத்மந்யத:³
ஸ்தா²நே தாத்³ரு’ஶி தே ப³பூ⁴வ ந மநாக்க்ரோத⁴ஸ்ய லேஶோऽபி தத் ॥ 76॥

மஞ்ஜீரத்³வயகங்கணாவலிலஸத்காஞ்சீக⁴டாஶிஞ்ஜிதே
வீணாவேணும்ரு’த³ங்க³ஜ²ர்ஜ²ரகரோத்தாலே தி³ஶஶ்சும்ப³தி ।

காமம் பூர்ணகலாநிதௌ⁴ விலஸதி ப்⁴ரஶ்யத்படே ஸ்வர்வதூ⁴-
வ்ரு’ந்தே³ வர்ஷதி தை³வதே ஸுமநஸோ ராஸஸ்தவாஸ்தாம் முதே³ ॥ 77॥

ந்ரு’த்யத்³ப்⁴ரூநயநோத்பலஸ்மிதமுக²ஸ்வித்³யத்கபோலஸ்த²லம்
லீலாசஞ்சலகுண்ட³லம் பு⁴ஜலதாந்தோ³லக்வணத்கங்கணம் ।

த்ருட்யத்கஞ்சுகப³ந்த⁴முந்நதகுசம் திர்யக்த்ரிகம் ப்ரஸ்க²ல-

ந்நீவி வ்யஞ்ஜிதஶிஞ்ஜிதம் ஜயதி தே ராஸ: ப்ரியாபி: ⁴ ஸஹ ॥ 78॥
ஆகுஞ்சத்³வத³நம் க்வசித்³விலஸிதாம்போ⁴ஜாஸ்யஶோமம் க்வசி-
ந்மந்த³ஸ்யந்தி³விலோசலம் க்வசித³லம் த்³ரு’க்சாபலம் குத்ரசித் ।

க்வாப்யுத்³தா³மமதா³ந்த⁴ஸிந்து⁴ரக³தம் குத்ராபி விது³ல்லதா-
சாஞ்சல்யம் ஸ்மரவர்த⁴நம் விஜயதே லாஸ்யம் ப்ரியாணாம் தவ ॥ 79॥

அத்⁴யாஸ்யோருதலம் வபு: புலகிதம் ஸ்வித்³யத்கபோலஸ்த²லீம்
தோ³ர்வல்லீமபி தாவகாம்ஸமிலிதாம் கம்பாகுலாம் பி³ப்⁴ரதி ।

ப்ரோத்³யத்பூர்ணகலாநிதா⁴வருசிரே ஸ்மேரே முஹு:ஸீத்க்ரு’தே

ராதா⁴ த⁴ந்யதமா த³தா⁴ர வத³நே தாம்பூ³லகல்கம் தவ ॥ 80॥
யஸ்யாம் துங்க³தரங்க³ஸங்க³மவஶாத்³பீ⁴தா பு⁴ஜங்க³ப்⁴ரமா-
தா³லிங்க³தி வராங்க³நாஸ்தவ ஜலக்ரீடா³ஜுஶோऽங்க³ம் ஹடா²த் ।

ஸா நித்யம் த³லிதேந்த்³ரநீலநிகரஶ்ரீதஸ்கரா பா⁴ஸ்கர-
ஸ்யாபத்யம் தடிநீ ஶிவம் தி³ஶது மே கோ³பாலபூ⁴பாலஜ ॥ 81॥

உத்பு²ல்லாம்பு³ஜமாகலய்ய த³யிதாஸ்மேராநநம் விப்⁴ரம-
த்³ப்⁴ரு’ங்க³ஶ்ரேணிமநங்க³ப⁴ங்கு³ரத்³ரு’ஶஸ்தஸ்யா: கடாக்ஷச்ச²டாம் ।

ஶைவாலம் பரிக்³ரு’ஹ்ய குந்தலதி⁴யா த்³ராக்சும்ப³நாயோத்³யத-
ஸ்த்வம் யஸ்யாம் ஹஸித: ப்ரியாபி⁴ரபி⁴தஸ்தாம் பா⁴நுகந்யாம் ப⁴ஜே ॥ 82॥

புஷ்பம் த்வய்யவசிந்வதி ப்ரியதமாவ்ரு’ந்தே³ந ஸார்த⁴ம் முதா³
வ்ரு’ந்தா³ரண்யமஹீருஹஸ்ய நிகரே கம்பாகுலே நிர்ப⁴ரம் ।

தஸ்மிந்வர்ஷதி கௌதுகேந குஸுமாந்யுச்சை: புநர்தை³வத-
ஸ்தோமேऽபி வ்ரஜபூ⁴பதே விஜயதே தைஸ்தைஶ்சிதம் தே வபு: ॥ 83॥

காந்தாகோடிகலாகுலஸ்ய ப⁴வத:ஸந்தோஷ்ய ராஸே ஸ்மர-
க்ஷீணாம் வீக்ஷ்ய நிஶாம் நிஶாகரகரஸ்தோமே பரம் முஞ்சதி ।

ஸாதங்கம் ஸமுபாக³தஸ்ய ஸத³நாத்³யாந்தம் ஶயாநே ஜநே
கீரஸ்யாபி கி³ரா ஜயந்தி பரித: பர்யாகுலா த்³ரு’ஷ்டய: ॥ 84॥

உத்³யந்நேவ ப⁴வாநிவ வ்ரஜபு⁴வாம் ஸர்வாபதா³ம் ஸம்ஹதி-
த்⁴வாந்தஸ்தோமமநுத்தமம் தமநயத்காந்த:ஸரோஜந்மநாம் ।

ஸோல்லாஸாநி ஸரோருஹாணி நயநாநீவ த்வதா³லோகநே
லோகாநாம் கில நந்த³வம்ஶதிலக ஸ்வாபஸ்ய நாயம் க்ஷண: ॥ 85॥

மித்ரேணேஹ தமஸ்விநீம் விநிஹதாம் நாத² த்வயா பூதநாம்
வ்யாதூ⁴தாமிவ கைரவேஷ்வபி ப⁴வத்³வித்³வேஷிவக்த்ரத்³யுதிம் ।

ஆஶாம் பஶ்ய புரந்த³ரஸ்ய த³யிதாம் ரக்தாம்ப³ராலங்க்ரு’தாம்
ஸிந்தூ³ராந்விதகும்ப⁴மம்ப³ரமணேர்பி³ம்ப³ம் வஹந்தீம் புர: ॥ 86॥

கீ³தஜ்ஞா: கவயோ நடா ப³ஹுகலாஶிக்ஷாஸு த³க்ஷா: பரே
விப்ரேந்த்³ரா:குஶபாணயோऽபி ப⁴வநத்³வாரேஷு ஸந்த்யுத்ஸுகா: ।

தல்பம் முஞ்ச த³த³ஸ்வ லோசநப²லம் த்வம் தே³ஹபா⁴ஜாமிதி
ப்ராதர்வந்தி³கி³ரோ ஜயந்தி ப⁴வத:ஸம்போ³த⁴நே நித்யஶ: ॥ 87॥ (விஶேஷகம்)

பா⁴நோர்மண்ட³லமாவிரஸ்தி புரதோ நாத்³யாபி நித்³ராஹதி:

கிம் தே தாத ப³லாநுஜேதி ஜநநீவாக்³வீசிமாசாமத: ।
அர்தோ⁴ந்மீலிதபாடலாக்ஷியுக³ளம் பர்யஸ்தநீலாலகம்

ஜ்ரு’ம்பா⁴ரம்ப⁴விஶேஷஶோபி⁴ வத³நாம்போ⁴ஜம் ப⁴ஜாமஸ்தவ ॥ 88॥
முஞ்சந்தம் ஶயநம் ப⁴வந்தமபி⁴த:ஸங்க³ம்யகோ³பாங்க³நா-
ஸ்தைலாப்⁴யஞ்ஜநமஞ்ஜநாதி³ த³த⁴தீ:ஸம்வீக்ஷ்ய தே³வ்யஶ்சிரம் ।

உஜ்ஜ²ந்த்ய:ஸுமநோऽம்ப³ராணி ஸுமநோபா⁴வா வரம் ஸங்க³தா:
ப்ராயோ கோ³பவதூ⁴த்வலப்³தி⁴மநஸைவாகாஶஸாம்யம் த³து: ⁴ ॥ 89॥ var பூ⁴யோ

ப்ராதர்போ⁴ஜநமாரசய்ய விபிநம் ப்ரஸ்தா²துகாமே த்வயி
ப்ராயோ கோ³பவதூ⁴லதாஸு மிலித: கந்த³ர்பதா³வாநல: ।

யத்³கோ³தூ⁴லிமிஷாது³தே³தி பரிதோ தூ⁴மாலிரப்⁴ரம்லிஹா
தாஸாமஶ்ருரஸா:ஸ்ரவந்தி ச முஹுர்த³ந்த³ஹ்யமாநேऽந்தரே ॥ 90॥

பஞ்சாஸ்யே சதுராநநே த³ஶஶதீநேத்ராதி³பூர்வே க³வா-
மத்⁴வந்யத்⁴வநி லோகபாலநிவஹே பூ⁴மீலுட²ந்மூர்த⁴நி ।

தத்³வ்யாக்⁴ராஜிநபூ⁴ஷணாதி³பி⁴ரலம் த்ரஸ்தே ஸமஸ்தே பஶௌ
கோ³பா: கோபவஶாத்³க்³ரு’ஹீதலகு³டா³ஹீஹீரவா:ஸ்யுர்முதே³ ॥ 91॥

திக்³மாம்ஶௌ தபதி க்வசிஜ்ஜலமுசாம் ஸ்தோமே ஜலம் முஞ்சதி
ப்ரேமார்த்³ர: ப்ரதநோதி ய:ஸ்வவபுஷா சித்ராதபத்ரம் தவ ।

ஸோऽயம் பா⁴ஸ்கரகோடிபா⁴ஸ்வரமஹ:ஸம்பா⁴ரபாடச்சர:
பாரீந்த்³ரோऽஸுரத³ந்திநாம் தி³ஶது மேம் ப⁴வ்யம் பு⁴ஜங்கா³ந்தக: ॥ 92॥

மத்⁴யாஹ்நே யமுநாதடே விடபிநாம் மூலே வயஸ்யை:ஸமம்
த³த்⁴யந்நாந்யுபபு⁴ஜ்ய ரஜ்யதி புநஸ்தத்க்ரீட³நே ச த்வயி ।

தே³வேந்த்³ரஸ்த்ரிபுராந்தக: கமலபூ⁴ரந்யே ச நாகாலயா:
காகாகாரஜுஷோ முஹு: கவலயந்த்யுச்சி²ஷ்டமிஷ்டம் தவ ॥ 93॥

நித்³ராணே த்வயி ஶீதலே தருதலே தல்பை த³லை: கல்பிதே
ஸம்வீக்ஷ்யாம்பு³ஜபத்ரமந்த³மருதா ஸம்வாஹிதே பாத³யோ: ।

ருத்³ரப்³ரஹ்மமஹேந்த்³ரதர்ஜநவிதௌ⁴ கோ³பார்ப⁴காணாம் கர-
வ்யாதூ⁴தாநி ஜயந்தி ப⁴ங்கு³ரத்³ரு’ஶாம் காந்திஶ்ச ஶோணாயிதா ॥ 94॥

ஸ்பூ²ர்ஜந்தஸ்தபஸா புலஸ்த்யபுலஹாக³ஸ்த்யா:ஸது³ர்வாஸஸ:

ஸந்த்யுச்சைர்யஶஸ: பரேऽபி ஸ பரம் த⁴ந்யோ முநிர்நாரத:³ ।
யஸ்ய த்வத்³கு³ணகா³நமக்³நமநஸோ வ்யாபாதி³தே கேஶிநி

ப்ராலேயாத்³ரிவிநி:ஸ்ரு’தாமரது⁴நீதா⁴ராயதேऽஸ்ராவலி: ॥ 95॥
லக்ஷ்மாணி த்⁴வஜவஜ்ரபங்கஜயவச்ச²த்ரோர்த்⁴வலேகா²யுதா-
ந்யாலக்ஷ்ம்யாம்பு³ருஹாக்ஷ தே சரணயோ: க்ஷோணீதலேऽஹ்நாய ய: ।

த்⁴யாயத்த்யுத்புலகத்யுத³ஞ்சதி லுட²த்யாக்ரந்த³தி ப்ரீயதே
கோऽந்யோ த⁴ந்யதமஸ்ததஸ்த்ரிபு⁴வநே ஸ்யாத்³கா³ந்தி³நீநந்த³நாத் ॥ 96॥

த⁴ந்யம் தஸ்ய ஜநுஸ்ததை²வ பிதரௌ த⁴ந்யம் ததீ³யம் குலம்
த⁴ந்யா தேந வஸுந்த⁴ரா கிமதி⁴கம் தேநைவ த⁴ந்யம் ஜக³த் ।

ய: கம்ஸைகநிதே³ஶவர்த்யபி ப⁴வத்பாதா³ம்பு³ஜாலோகநா-
த³க்ரூரோऽஶ்ருநிருத்³த⁴கண்ட²குஹர: ப்ரேமாப்³தி⁴மக்³நோऽஜநி ॥ 97॥

பர்யாவ்ரு’த்த்ய பஶூநஶேஷஸகி²பி: ⁴ ஸாகம் த்வயா ஸ்வீக்ரு’தே
கோ³பீலோசநபங்கஜாலிநிசிதே ஸாயம் க³வாமத்⁴வநி ।

ஜீயாஸுர்த³யிதாநநேஷு நிதராம் ஸாகூதந்ரு’த்யாகுலா:
காலிந்தீ³ஸத்³ரு’ஶா:ஸ்மிதேந ஸுரஸாஸ்த்வச்சக்ஷுஷோ: காந்தய: ॥ 98॥

யோ வாசோ மநஸோऽபி நைவ விஷயஸ்த்வம் த்வாம் விதா⁴யாத்மஜம்
யாப்⁴யங்க³ஸ்நபநாஶநப்ரப்⁴ரு’திபி: ⁴ ஸம்லாலயத்யந்வஹம் ।

நோ தா³நேந ந சேஜ்யயா ந தபஸா நோ ஸாங்க்²யயோகா³தி³பி⁴-
ர்யல்லப்⁴யம் தத³வாப கோ³பத³யிதா ஸாऽऽஸ்தாம் யஶோதா³முதே³ ॥ 99॥

பூர்ணே தா³நபதேர்மநோரத²ஶதை:ஸார்த⁴ம் ப்ரலம்பா³ரிணா
தல்பே நிந்தி³தது³க்³த⁴ஸிந்து⁴ஸுஷமாஸாரே த்வயா ஸ்வீக்ரு’தே ।

ஸந்த³ஷ்டோஷ்ட²முத³ஶ்ரு மர்தி³தகரம் தச்சேஷ்டிதம் ஶ‍்ரு’ண்வத:
கம்ஸத்⁴வம்ஸமபீ⁴ப்ஸதோ ஜயதி தே ப்⁴ராதா ஸமம் மந்த்ரணா ॥ 100॥

யா ஸம்வ்யாப்ய ஸுவர்ணபூ⁴த⁴ரபத³ம் ஜாதா கி³ரீஶார்சிதா
ஸ்வச்சா²ஹம்ஸகவிப்ரியா கமலமுத்³கா³ம்பீ⁴ர்யமப்⁴யஞ்சதி ।

யேயம் க்ரு’ஷ்ணபதா³ப்³ஜப⁴க்திவஸுதா⁴பாதாலமாலம்பி³தா
ஸா தாபம் மம ஸர்வத: ப்ரஶமயத்வாநந்த³மந்தா³கிநீ ॥ 101॥

யே பாண்டி³த்யகவித்வஸூநுத⁴ரணீத⁴ர்மார்த²காமாணிமா-
தீ³ஶித்வேந்த்³ரபதா³ப்திமோக்ஷமத²வா வாஞ்ச²ந்தி ப⁴க்திம் ஹரௌ ।

ஸம்பூ⁴தாம் மது⁴ஸூத³நப்ரபத³த:ஸந்தோ ப⁴ஜந்த்வாத³ரா-
த்தே ஸம்ஸாரத³வாக்³நிதாபஶமநீமாநந்த³மந்தா³கிநீம் ॥ 102॥

14 sanskritdocuments.org



ஆநந்த³மந்தா³கிநீ

இதி ஶ்ரீமந்நந்த³நந்த³நபத³த்³வந்த்³வஸமுத³ஞ்சந்நக²சந்த்³ரசந்த்³ரிகாசய-
த³த்தசித்தசகோரஶ்ரீமது⁴ஸூத³நஸரஸ்வதீவிரசிதாநந்த³மந்தா³கிநீ ஸம்பூர்ணா ॥

